
۳۰/۶۰/۲۰۲۳                 زغم اللهبمح

  
  

 څوك كم عقله ديڅوك هوښیار 
  
 

یو پاچا سخت ناجوړى و. د دنیا طبیبان یې ستړي كړل؛ خو روغ نه شو. اخر یو حكیم پیدا شو، پاچا ته یې وویل:  
   له غوښې یخني پخه كړه، څو شپې یې سر په سر وخوره ښه به شې.پاچا صاحب! د یوه هوښیار او د یوه كم عقل 

.  پاچا له ځان سره فكر وكړ، چې تر ټولو هوښیار زما وزیر دى؛ نو عسكرو ته یې امر وكړ، چې وزیر بندي كړي
 په كم عقلو پسې چې وګرځېد، شپانه یې وریاد شول، فكر یې وكړ، چې شپانه به ډېر كم عقله وي. یو شپون یې هم

   بندي كړ.
 

عسكرو ورته كیسه تېره كړه. شپانه وویل: پاچا ته    ؟ شپانه له عسكرو پوښتنه وكړه، چې زه یې ولې بندي كړى یم
  .ووایه، چې وزیر خو هېڅ هوښیار نه دى، زه داسې كس پېژنم، چې تر وزیر هوښیار دى

 

  ویلي وو، د ژوند څكه به رانه ونه كړې. پاچا چې خبر شو، شپون یې وروغوښت، ورته ویې ویل: كه دې درواغ 
   چې وزیر هوښیار نه دى. ،شپانه وویل: صاحب، قسم دى، ریښتیا درته وایم. زه به اول دا درته وښییم

 

بیا یې پاچا ته یې وویل: صاحبه! وزیر په تیاره كوټه كې واچوه، ورته ووایه، چې د سهار په څلورو بجو دې درته 
   ، لمر راوخوت؛ خو وزیر غږ ونه كړ.غږ وكړي. شپه تېره شوه

 

شپانه یو چرګ راوړ، په توره تیاره كوټه كې یې وتاړه. چرګ د سهار په څلورو بجو بانګ وكړ. شپانه پاچا ته وویل:  
  ودې لیدل پاچا صاحب، چرګ ډېر هوښیار دى. د حكیم مطلب به همدا و.

 

   م به څنګه كوې؟پاچا وویل: وزیر خو دې له مرګه بچ كړ، اوس نو د ځان غ
 

   شپانه وویل: كم عقله به هم زه دروښییم.
 

پاچا یې كلي ته بوت. خپله رمه یې د سیند په لوري په مخه كړه، د رمې په سر روان پسه په سیند كې ولوېد، ورپسې 
 ،وره ورتهټوله رمه پر هماغه لاره ولاړه او ټولې مېږې ټول پسونه په سیند كې ډوب شول. شپانه وویل: صاحبه! وګ

   اصلي كم عقله خو پسونه دي.
 

  پاچا د چرګ او د پسه د غوښې یخني وخوړه او رك روغ شو.
  

*** 
 

   له كیسو او حكایتونو هر څوك په خپله طبع تعبیرونه راباسي. ممكن د دې كیسې یو تعبیر داسې هم شي:
همداسې وي؛ خو د دې كیسې وزیر ځكه ناهوښیار موږ منلي دي، چې وزیران ډېر پوه او ځیرك خلك وي او یا باید  

بلل شوى، چې وخت نه پېژني؛ نو هوښیاري یوازې په پوهې پورې نه وي، هوښیار هغه دى، چې وخت وپېژني،  
  چې د وخت ارزښت او اهمیت وپېژني او هر كار په خپل وخت وكوي.

 

بوخت وي او مقام او رتبه دې ونه لري، بلكې اصلي  كم عقلي هم په دې كې نه وي، چې سړى دې په كوچنیو كارونو  
   كم عقلي دا ده، چې سړى په غلط رهبر پسې روان وي. په داسې رهبر پسې چې خپله هم ډوبېږي او نور هم غرقوي.

په تېرو دېرشو كلونو كې مو داسې ډېر رهبران ولیدل، چې ولس او هېواد یې تباه برباد كړ؛ خو اوس هم د دوى د  
لویان هغوى ستایي. داسې ډېر ډاكتران، انجنیران، استادان، قاضیان، سیاستوال، جنرالان، كارپوهان او څه  هر یوه پ

خو هوښیاران نه    ؛و څه دي، چې د پسونو په شان په دغو خاینانو پسې روان دي، د دوى په پوهه كې هېڅ شك نشته
   .دي

 

پلې ګټې په خاطر د خپل رعیت په غوښې هم صرفه نه كوي.  په دې حكایت كې بله مسئله د پاچا ده، نا اهله پاچا د خ
نور خو لا پرېږده، چې ان د خپل وزیر د غوښې یخني یې هم تر ستوني تېرېداى شي. زموږ د وطن تاریخ د ګڼو 

ورور او زوى پلار د چوكۍ پر سر وژلي، بندي كړي او سترګې یې راایستلې دي.    ،داسې پېښو شاهد دى، چې ورور 
لو وروستۍ بېلګه یې د خپل وفادار شاګرد ))حفیظ الله امین(( په لاس د نورمحمد تره كي وژل وي، چې  ښایي تر ټو

   .بیا خپله د خپل بل ګوندي ببرك كارمل په خوله د روسانو له خوا ووژل شو
 

تر وزیر   د كیسې بل اړخ شپون دى. پاچا په شپانه باندې د كم عقلو ګمان كړى و؛ خو ومولیدل، چې دى تر پاچا او
هم هوښیار راوخوت. دى د حكیم د وینا په رمز پوه شو. په ډیموكراتو ټولنو كې چې پر وینا بندیز نشته، هر څوك 
كولاى شي، خپله رایه څرګنده كړي. ممكن د داسې چا نظر تر نورو ډېر ښه وي، چې موږ ورته بیخي پام نه وي  

  ا ته د نظر وركولو حق وركړو.كړى؛ نو باید هېچا ته په سپك نظر ونه ګورو او هر چ

